
НАДОМЕСТ НА ШТЕТА 

 Актуелниот  Закон за работните односи („Сл. весник РМ“ бр. 62/05) содржи посебна 
Глава XI – „Надомест на штета“, со која го уредува прашањето  на одговорност на 
работниците и работодавачот за штета и тоа: 

 член 156 – насловен како „Одговорност на работниците за штетата“,  

 член 157 – „Паушално обештетување“,  

 член 158 – „Намалување на обештетувањето и простување на плаќање на 
обештетувањето“ и  

 член 159 – „Одговорност на работодавачот за обештетување“.  

 Прашањето на материјалната одговорност на административните службеници е 
уредно со член 81 до 83 од Законот за административни службеници („Сл. весник 
РМ“ бр. 27/14), на судските службеници со член 102 до 104 од Законот за судска 
служба („Сл. весник РМ“ бр. 43/14) и др. 

 



 

НАДОМЕСТ НА ШТЕТА 

 Материјалната одговорност на работникот и одговорноста на работодавачот за штета која 
му е причинета на работникот произлегува од меѓусебната поврзаност, зависност и 
одговорност меѓу работникот и работодавачот од работниот однос кој, според член 5 став 
1 точка 1 од Законот за работните односи, е дефиниран како   договорен однос меѓу 
работникот и работодавачот во кој работникот доброволно се вклучува во организираниот 
процес на работа кај работодавачот, за плата и други примања, лично и непрекинато да 
извршува работа според упаствата и под надзор на работодавачот.  

 Поради таквиот карактер на работниот однос несомнено дека не станува збор само за 
(можна)  деликтна облигациона  одговорност на работникот спрема работодавачот, туку и 
пошироко, за неговата одговорност спрема другите работници и трети лица со кои доаѓа 
во контакт при извршувањето на работните обврски утврдени со договорот за 
вработување.  

 Од истите причини, под одредени услови, работникот може да подлежи и на 
дисциплинска, прекршочна и казнена одговорност (член 264 до 266 од Законот за 
работните односи, член 166 до 171 од Кривичен законик и др.) кои  меѓусебно   наполно се  
одделни и самостојни, како и во однос  на материјалната одговорност на работникот за 
штета која ќе ја причини на работодавачот.  

 



 

НАДОМЕСТ НА ШТЕТА 

 Кога станува збор за материјална одговорност на работникот, треба да се има превид дека 
Законот за работните односи утврдува  низа обврски на работникот (член 30 до 39), но 
исто така и на работодавачот (член 44 до 44).  

 Така, на пример,  

 според член 31 став (1) работникот е должен да ги почитува барањата и упаствата на 
работодавачот во врска со исполнување на работните обврски, според член 32 став (1) да 
ги почитува и спроведува прописите за заштита при работа, да го заштити  својот живот и 
здравје, како и здравјето и животот на другите лица итн,  

 според став (2), работникот има право да одбие извршување на работата доколку е 
изложен на непосредна опасност по здравјето или животот, кога не се спроведени 
безбедоносните мерки и да побара нивно отстранување.  

 Според член 34 од Законот за работните односи, работникот е должен да се воздржува од 
сите постапки кои со оглед на природата на работата што ја  врши работодавачот, се 
штетни или би ги повредиле интересите на работодавачот.  

 Истите обврски, но и права, ги имаат и вработените во јавниот сектор. 

 



 

НАДОМЕСТ НА ШТЕТА 

 Прашањето на одговорност на работникот  за штета која на работа или во врска со 

работата намерно или од крајно невнимание,  ќе ја ја предизвика на работодавачот, 

според досегашната долгогодишна  правна и судска практика, во основа, се 

разрешува врз основа на општите начела на облигационото право  

 Законот за работните односи  упатува на директна примена на Законот за 

облигационите односи, кога е во прашање надомест на штета за дискриминација 

 Со членот  159 став 1 - општите правила на одговрност за надоместок на штетата, 

кога е во прашање одговорност на работодавачот за обештетување на работникот на 

кого му е предизвикана штета на работа или во врка со работата, што укажува на 

фактот дека законодавецот, кога станува збор надомест на штета, упатува на содветна 

примена на правилата за надомест на штета од наведениот закон.  

 



Одговорност на работникот за штетата 
 

 Работникот кој на работа или во врска со работата намерно или од тешка небрежност  предизвика 

штета на работодавачот е должен  да ја надомести. (член 156 од Законот за работните односи)  

 Во текстот на цитираната законска одредба  е употребен несоодветен термин : „тешка небрежност“. 

Поради тоа наведениот термин „тешка небрежност“ треба да се толкува како „крајно невнимание“. 

Конечно, во самиот член 156 од Законот за работните односи, законодавецот не е доследен во 

употребата на термини бидејќи спротивно на ставот (1), во ставот (5) го употребува терминот 

„крајно невминание“, што го прави и во членот 82 став (1) точка 5).  

 Инаку, спротивно на Законот за облигационите односи, терминот “крајна небрежност“ е внесен  и 

во други закони од областа на јавниот сектор како, на пример, во членот 102 став (2) од Законот за 

судска служба, членот 81 став (1) од Законот за административни службеници, колективните 

договори и др.  

 



Одговорност на работникот за штетата 

 Закон за работните односи, а и наведените посебни закони,  го стеснуваат видот на 

одговорности поради кои работникот може да биде одговорен за штета која ќе  му ја 

причини на работодавачот, поради тоа што сега работникот не одговара  за штета која 

ја причинил на работодавачот со обично невнимание (culpa levis).  

 Работникот е должен совесно да ја извршува работата на работното место за коешто 

склучил договор за вработување, во време и на место, коишто се определени за 

извршување на работата, почитувајќи ја организацијата на работа и деловната 

активност на работодавачот ( член 30 став 1 од Законот за работните односи). 

 Одговорност на работникот: правен однос, субјект, односно штетник и оштетен; 

штета; штетно дејствие; причинска врска која го поврзува штетното дејствие и 

штетата. 

 основ на одговорност која може да биде во вид на вина (субјективен однос) или 

објективна одговорност.  

 



Одговорност на работникот за штетата 

 Законот за работните односи не кажува што се’ се смета за штета настаната на работа, а која настанала 

во врска со работата. Под штета настаната на работа треба да се смета штета која е причинета на работното 

место на кое работникот ги извршува работните обврски преземени со договорот за вработување.  

 Предизвикување на штетата „во врска со работата“  ги опфаќа сите  случаи кога штетата не е причинета 

при непосредното извршување на обврските од работното место. Под штета предизвикана во врска со 

работата може да се смета штета која работникот би ја причинил вон работното време, меѓутоа преземеното 

дејствие да е  во  функција  на работата на работникот или е поврзано со оперативните цели на деловниот 

потфат на работодавачот (случај кога работникот, во текот на работното време, презема дејствие кое ги 

надминува рамките на работните обврски од неговото работно место, меѓутоа кои се преземени во состав на 

секупните активности на работодавачот).  

 Изразот „во врска со работата“ ја означува врската меѓу улогата, позицијата и положбата на работникот 

при работата и неговото штетно однесување, врска без која работникот, објективно, не би бил во можност да 

го стори – преземе  штетното дејствие. 

 



Одговорност на работникот за штетата 

 За да може да се постави прашањето на одговорност на работникот за надомест на штета причинета при вршење на 

работата, потребно е да биде утврдено дали  штетата е причинета со намера или крајно невнимание, но не и со обично 

невнимание (член 156 став (1) од ЗРО).  

 Во практиката намерата тешко се докажува поради што, најчесто, се утврдува дали штетата е предизвикана со крајно 

невнимание 

 Штетата предизвикана со крајно невнимание - пропуштање на вообичаеното (очекувано) внимание во  работата на кое, 

како стандард, се внимава   од страна на секој  работник (фактичко прашање кое се утврдува од случај до случај : грешка или 

пропуст во работата на работникот кои се последица на незнаење или непочитување на правилата на струката, дадените упаства 

од страна на работодавачот, работниот ред и дисциплина,  претставува постапување со крајно невнимание)..  

 Причинската врска, causa, претставува субјективна врска меѓу човечкото однесување, во случајов дејствието преземено 

од страна на работникот и последиците (штета) која поради преземеното дејствие е причинета на работодавачот или трето лице. 

 



Посебни случаи  на одговорнност за штета 

  

 
 Ако повеќе работници причинат штета секој меѓу нив е одговорен за оној дел на 

штетата што го предизвикал, (чл.156 ст.2) 

  Ако за секој работник не е можно да се утврди колкав дел од штетата предизвикал, 

сите работници се еднакво одговорни и ја надоместуваат штетата во еднакви делови 

(чл.156 ст.3)  

 Ако повеќе работници предизвикале штета со намерно казниво дејствие, за штетата 

солидарно одговараат (чл.156 ст.4) 

  Законот за административни службеници, Законот за судска служба и др. не содржат 

одредба со напреднаведената содржина, меѓутоа, за прашањата што не се уредени со 

наведените закони се применуваат општите прописи за работните односи.  



 

Штета предизвикана на трети лица 
 

 Со член 156 став (5) од Законот за работните односи е утврдено  ако работникот на работа 
или во врска со работата намерно или од крајно невнимание му причини штета на трето 
лице, работодавачот е должен на тоа лице да му ја надомести штетата, а работникот е 
должен да ја надомести штетата на работодавачот 

 Овој вид надомест на штета го уредува член 157 став (1)  од Законот за облигационите 
односи, меѓутоа работодавачот не  одговара за штетата  доколку докаже дека работникот 
во дадените околности постапувал онака како што требало.  Според ставот (2) од Законот 
за облигационите односи, оштетениот има право да бара надомест на штетата и 
непосредно од работникот ако штетата ја причинил намерно, иако ваквата законска 
можност ретко се користи во практиката бидејќи оштетеното лице полесно и поефикасно 
ќе се обештети од работодавачот одколку од работникот. Според став (4) работодавачот кој 
на оштетениот ќе му ја надомести штетата што работникот ја причинил намерно или со 
крајно небрежност, има право од тој работник да бара надомест на платениот износ 
(регрес), а според ставот (5) ова право застарува во рок од шест месеци од денот на 
исплатениот надомест на штетата. 

 



Штета предизвикана на трети лица 

 Оштетеното физичко или правно лице има право да бара надомест на штета од работодавачот под 

следниве услови : лицето кое ја предизвикало штетата да има својство на работник кај работодавачот, 

работникот да ја предизвикал штетата при преземање  на работа или во врска со работата,  при преземање и 

извршувањето  на работите работникот да  не постапил на вообичаен  начин, и конечно штетата да не 

потекнува  од опасен предмет  или опасна дејност. Значи, станува збор за активност на работникот во текот на 

работното време, на работно место и во рамките на делокругот на неговите работи утврдени со договорот за 

вработување согласно со членот 28 од Законот за работните односи. Со други зборови, штетното дејствие е 

сторено со средство на работодавачот или дејствие на работникиот во рамките на неговите овластувања. 

 Инаку, во спорот за надомест на штета причинета  на трето лице, а по вина на работник вработен кај 

работодавачот, работникот и работодавачот не одговараат солидарно, туку одговара работодавачот, со тоа што 

доколку ја плати штетата има право на регрес од работникот под услов штетата да е причинета со намера или 

од крајно невнимание. 

 



Паушално обештетување 
 

 Ако утвдрувањето на висината на штетата би предизвикало несразмерни трошоци, 

обештетувањето може да се определи во паушален износ, ако случаите на штетните 

дејствија на работникот и висината на  паушалното обештетување се определни со 

колективен договор.  

 Компаративно, ваквата законска одредба е содржана во членот 100 од Закон о раду на 

Република Хрватска меѓутоа во кој, со ставот (3), изрично е утврдено  дека ако 

реално причинетата  штета е поголема од утврдениот паушален износ, работодавачот 

може да бара надомест на штета во висина која реално е предизвикана.  

 Со иста содржина е и членот 82 од Закон о раду на Федерација Босна и Херцеговина 

(„Сл. новине Ф БИХ“ бр. 43/99).  

 Од друга страна, на пример, Закон о раду на Република Србија („Сл. гласник“ бр. 

24/05), кој со членот 163 и 164 го уредува прашањето на надомест на штета, не 

содржи одредба со која се уредува прашањето на паушална штета.    

 



Паушално обештетување 

 Определување на паушален износ на надомест на штета е кога нејзиниот точен износ не 

може да се утврди или дека неговото утврдување би предизвикало несразмерни трошоци. 

 Обврска за плаќање на овој паушален износ на надомест на штета може да настане дури 

откако ќе биде утврдено  дека штетата навистина е предизвикана.  

 Во Колективен договор со која се определува плаќање на паушален износ на надомест на 

штета, треба да бидат утврдени критериуми и постапка за утврдување дали во секој 

конкретен случај штетата навистина е предизвикана.  

 При утврдување на паушална штета потребно е, покрај станатите услви кои се бараат за 

утврдување на таков вид на надомест на штетата, да биде утврдено каква конкретна  штета 

е предизвикана на работодавачот поради одредени постапки или пропусти на работникот. 

 Самото претпоставување на штетата не е доволно за надомест штета, бидејќи во таков 

случај надомест на штетата би претставувал парична казна на работникот што не е 

согласност со законот. Всушност, може да се каже дека станува збор за апстрактна штета 

па штетните дејствија треба да претпоставуваат објективен основ на претпоставката за 

постоење на штета во одредена висина. 

 



Паушално обештетување 

 Случаи кои претставуваат основ за паушално обештетување  може да се сметаат : 

  - ненавремено извршување на одредени работи обврски, ако со тоа се отежнува 

  или оневозможува работата на другите работници;  

  - оштетување на одредени средства или материјали за работа ако со тоа е   

  предизвикан прекин на работата;  

  - неоправдано задоцнување; 

  - напуштање на одредена работа и  

  - неизвршување на работните обврски, ако со тоа се оневозможува работата на  

  другите работници и др. 

 



Паушално обештетување 

 Од досегашната судска практика ги бележиме следниве правни стојалишта : 

 -паушална штета може да се утврди само за оние штетни дејствија утврдени со колективен договор кои се 

преземени со намера или крајно невнимание, а со кои  е причинета штета која повлијаела врз процесот на работа и 

извршувањето на обврските на другите работници; 

 -утврдување на паушалниот износ на обештетувањето не го спречува работодавачот да бара потполно 

обештетување; 

 -за штетата кој ќе ја причини работникот на работодавачот одговара по основ на намера или крајно невнимание 

и тогаш кога штетата се исплатува во паушален износ. Штета која настапила поради неоправдано отсуство на 

работникот од работа се смета за штета која е предизвикана со крајно невнимание; 

 -обврска за плаќање на паушален износ на надомест на штета настанува само под услов ако се утврди дека 

штетата навистина е причинета.   

 



Постапка за утврдување на надомест на штета  

и нејзината наплата 

 Се поставува прашање: дали сега, согласно со решението во Законот за работните 

односи, надомест на штетата причинета од страна на работникот,  работодавачот 

треба да ја остварува директно со тужба пред надлежниот суд, или   треба да ја 

остварува  на некој друг начин и во некоја друга соодветна постапка? 

 Закон за работните односи: - работодавачот треба да ја остварува директно со тужба 

пред надлежниот суд 

 Законот за административни службници: - подетално се утврдени органи надлежни 

за водење постапка за утврдување на материјална одговорност на административниот 

службеник 

 Законот за судска служба: - утврдување на материјална одговорност на судскиот 

службеник 



Намалување на обештетувањето или простување  

на плаќањето на обештетувањето 

 

 Со колективен договор за работникот можат да се определат начинот и условите за 

намалување или простување од плаќање на обештетувањето (член 158 од Законот за 

работните односи). 

 Надлежниот орган кај работодавачот е должен со сигурност да ги утврди сите факти 

поврзани со условите под кои штетата е причинета, а кои се од влијание за 

донесување одлука за намалување или простување од плаќањето на обештетувањето.  

 Намалување на обештетувањето и простување на плаќањето на обештетувањето, 

кога, може да дојде само под услови утврдени  со колективен договор, по правило, 

склучен на ниво на работодавач, а во јавнот сектор под услови утврдени со посебните 

закони и со колективен договор склучен на ниво на гранка или работодавач. 

 



Намалување на обештетувањето или простување  

на плаќањето на обештетувањето 

 Општ колективен договор за приватниот сектор од областа на стопанството (чл.44) - со 
колективен договор на ниво на работодавачот се определува начинот и условите за 
намалување  или простување на плаќањето на обештетувањето 

 Општиот колективен договор за јавниот сектор (чл.30) - колективен договор на ниво на 
работодавачот и на ниво на дејност односно оддел, се определува начинот и условите за 
намалување  или простување на плаќањето на обештетувањето. со член  110 од 

 Колективниот договор за комуналните дејности (чл.110)  работникот може да се ослободи 
од плаќање штета целосно или делумно, ако штетата ја направил да го заштити 
сопственото здравје и здравјето и животот на други работници; да спречи настапување на 
поголема штета и ако ги презел сите неопходни дејствија за нејзиното спречување, а 
според член 111 на работник чиј вкупен месечен приход по член на семејство е под 50% од 
износот на најниската плата утврдена со овој договор, може да му се овозможи плаќање на 
штетата во рати и др.  

 Колективниот договор за социјалната заштита (чл.86) член 261 до 263 од  

 Колективниот договор на МВР (член 261 до 263) 

 



Судска заштита 

 Кога за работодавачот не постои обврска да води интерна постапка за надомест на 

штета, туку истата ја остварува со тужба пред надлежниот суд. 

 Без оглед на тоа дали според колективен договор за работодавачот постои или не  

обврската дa води постапка, односно да донесе конечна одлука, истиот е должен 

фактите за причинетата штета сепак да ги утврди (во неформалана постапка) врз 

основа на докази со кои располага (материјални, сведоци, вештачење и др.) и истите 

да ги приложи кон тужбата согласно член 176 став (1) од Законот за парничната 

постапка. 

 Тужбата се доставува до основен суд според месната надлежност определена со член 

58 од Законот за парничната постапка – „надлежност за споровите од работните 

односи“.  

 Дилемата која суд е надлежен да одлучува за ваков вид судски спорови ја разрешува 

членот 103 став (5) од Законот за судска служба, член  82 став (5) од Законот за 

административни службеници и др. кои упатуваат на заштита пред основен суд, а тоа 

значи редовниот суд согласно со членот 30 од Законот за судовите.  

 



НАДОМЕСТ НА ШТЕТА  

ПОРАДИ НЕЗАКОНСКИ ОТКАЗ 

 Член 102 

 (1) Ако судот донесе одлука со која е утврдено дека на работникот незаконски му 

престанал работниот однос, работникот има право да се врати на работа по 

правосилноста на одлуката, ако тоа го бара. 

 (2) Покрај враќањето на работа, работодавачот е должен на работникот да му ја 

исплати бруто платата која би ја земал кога би бил на работа, согласно со закон, 

колективен договор и договорот за вработување, намалена за износот на приходот кој 

работникот го остварил врз основа на работа, по престанокот на работниот однос. 

 



 

НАДОМЕСТ НА ШТЕТА  

ПОРАДИ НЕЗАКОНСКИ ОТКАЗ 

 Работникот има право на надомест на штета во висина на плата (бруто) со  која би се 

здобил за времето додека незаконски бил отстранет од работа, или на разлика на 

плата доколку  во тоа време остварувал плата кај друг работодавач меѓутоа, да е 

помала во однос на платата со која би се здобил да не бил незаконски остранет од 

работа (ова зависи од причините поради кои дошло до поништување на одлуката за 

отказ на договорот за  вработување.  

 Ако причините се од формална природа, а причините за отказ се на страна на 

работникот, во таков случај надлежниот суд се раководи со принципот на поделена 

одговорност).   

 



НАДОМЕСТ НА ШТЕТА  

ПОРАДИ НЕЗАКОНСКИ ОТКАЗ 

 Тужба 

 Основ: надомест на штета од незаконски престанок на работен однос 

- Нето плата, 

-Придонес за ПИО, 

-Придонес за здравствено осигурување, 

 -Придонес за дополително  здравствено осигурување, 

 -Придонес за вработување, 

 -Персонален данок, 

 



НАДОМЕСТ НА ШТЕТА  

ПОРАДИ НЕЗАКОНСКИ ОТКАЗ 

П  Р  Е  С  У  Д  А  

СЕ УСВОЈУВА тужбеното барање на тужителот.................... 

СЕ ЗАДОЛЖУВА тужениот...................., на тужителот за временски период од ........ до ............. година, на име надомест на 

штета од незаконски престанок на работниот однос, да исплати надомест на штета изразена во бруто плата во вкупен износ од 

......................... денари и тоа:  

нето плата вкупен износ од ............. денари, со законска казнена камата во висина на референтната стапка на НБРМ што за 

секое полугодие важела на последниот ден од полугодието што му претходело на тековното полугодие, зголемена за 8 

процентни поени, сметано од поднесувањето на тужбата, до конечната исплата, како во име и за сметка на тужителот, уплати: 

- придонес за ПИО вкупен износ од ………………  денари, 

- придонес за здравство осигурување вкупен износ од …………….. денари, 

- придонес за дополнително здравствено осигурување вкупен износ од ……… денари 

- придонес за вработување вкупен износ од ……… денари, 

- персонален данок вкупен износ од ………. денари, 

  СЕ ЗАДОЛЖУВА тужениот во рок од 8 дена по приемот на пресудата да ги надомести трошоците на постапката.  

  

 



ПРАШАЊА 

 


